
ᐅᓪᓗᓄᑦ ᕼᐋᓐᓇᓚᐅᓕᖅᑐᓄᑦ ᐱᓱᑉᐸᑉᐳᑦ ᐃᖃᓗᐃᑦ ᐃᓗᓪᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᑦ ᒪᑭᑕᑦᓯᐊᖅᑐᑦ ᓱᓕ 

 
ᑐᐊᕕᐊᕆᔭᐅᓪᓗᓂ ᐱᕙᓪᓕᐊᔪᓂᑦ:  ᐃᖃᓗᓐᓂ, ᔫᓂ 27ᒥ, 2023. ᐃᖃᓗᐃᑦ 

ᐃᓪᓗᓕᕆᔨᒃᑯᑦ (IHA) ᐃᖅᑲᓇᐃᔭᖅᑎᖏᑦ ᐱᓱᑉᐸᑉᐳᑦ ᓱᓕ ᐅᓪᓗᓄᑦ ᕼᐋᓐᓇᓚᐅᔪᓄᑦ ᓈᒻᒪᔅᓴᒍᓐᓃᖅᓯᒪᓂᖏᓐᓄᑦ.  
ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ (NEU) ᐊᒻᒪᓗ ᑭᒃᑯᓕᒫᓄᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᑲᓇᑕᒥ (PSAC) 
ᑐᓴᖅᑎᓯᔪᒪᒻᒪᑕ ᑕᐃᒃᑯᐊ ᐱᓱᑉᐸᑦᑐ ᐃᓚᒋᔭᐅᔪᑦ ᐱᔪᒪᓪᓚᕆᓐᓂᖏᓐᓄᑦ ᐃᑉᐱᓇᓪᓚᕆᑦᑑᓗᓂ ᐊᖏᖃᑎᖃᒍᒪᓐᓂᖏᓐᓄᑦ, 
ᐃᖅᑲᓇᐃᔭᕝᕕᖏᑦ ᓱᓕ ᓈᒻᒪᓐᓂᖅᐹᓂᑦ ᑮᓇᐅᔾᔭᓵᑦᓴᓂᑦ ᐱᖁᔨᖏᒃᑲᓗᐊᖅᑎᓪᓗᒋᑦ, ᐲᖅᑕᐅᖁᔨᓇᑎᓪᓗ 
ᐃᓕᓯᓇᓱᔅᓯᒪᓂᖏᑦ ᕿᑐᕐᖓᖅᑖᖅᑐᑦ ᓇᓪᓕᐅᒃᑯᒫᔅᓴᖏᓐᓂᑦ ᐊᒻᒪᓗ ᕿᑲᕆᐊᕈᒪᓂᐊᓪᓗᓂ ᓄᖅᑲᙵᑲᐃᓐᓇᕈᑏᑦ ᑕᐃᒫᓪᓗ 
ᐃᓕᓴᖅᓯᓯᒪᙱᓐᓂᖏᓐᓄᑦ ᐱᒻᒪᕆᐅᑎᒋᔭᐅᓪᓚᕆᑦᑐᒥᑦ ᐃᓄᒃᑐᑦ ᐅᖃᐅᓯᖅ ᐊᑐᖅᑕᓪᓚᕆᐅᒋᐊᖓ ᐃᖅᑲᓇᐃᔭᕝᕕᒻᒥᑦ.   
 
“ᐱᕕᐊᕆᓪᓚᕆᒃᐸᒃᑲ ᑖᒃᑯᐊ ᐃᖅᑲᓇᐃᔭᖅᑏᑦ ᓵᓚᑦᓴᐅᑦᑕᐃᓕᓂᖏᓐᓂᑦ ᑮᓇᐅᔾᔭᓵᕆᔭᐅᕙᑦᑐᑦ ᐱᓪᓗᒋᑦ 
ᓈᒻᒪᓐᓂᖅᐹᖑᒋᐊᖃᖕᓂᖏᓐᓂᑦ ᐊᒻᒪᓗ ᐃᖅᑲᓇᐃᔭᕝᕕᐅᔪᑦ ᐊᑲᐅᔫᒋᐊᖃᖕᒥᒻᒪᑕ ᐱᐅᓯᖏᑦ”, ᓂᓪᓕᐊᓪᓗᓂ ᔫᓴᐃ-ᐋᓐ 
ᓯᐱᐅᕆᑐ, ᑭᒃᑯᓕᒫᓄᑦ ᐃᖅᑲᓇᐃᔭᖅᑏᑦ ᑭᒡᒐᖅᑐᐃᔨᖓᑦ ᐅᑭᐅᖅᑕᖅᑐᒥᐅᓄᑦ ᐊᒡᒍᖅᓯᒪᔪᓂᑦ ᓯᕗᓕᖅᑎᖏᓐᓄᑦ ᐊᖓᔪᖅᑳᑉ 
ᑐᖏᓕᐊ.  “ᑕᐃᒃᑯᐊ ᐃᖅᑲᓇᐃᔭᕝᕕᖏᓐᓂᑦ ᖃᓄᐃᓘᖅᑕᐅᕙᓐᓂᖏᓐᓂᑦ ᓈᒻᒪᔅᓴᖏᓐᓂᖏᑦ ᖃᐅᔨᒪᑐᐃᓐᓇᖏᓐᓂᑦ 
ᐊᒻᒪᓗ ᐃᖅᑲᓇᐃᔭᕝᕕᒃ ᑕᐃᒫᑦᓯᐊ ᑲᒪᒋᐊᖃᖕᓂᖓᓂᑦ ᐃᓕᓴᖅᓯᑎᔅᓯᓗᑎᑦ ᐃᓱᒫᖅᓲᑕᐅᔪᑦ ᐱᔪᓐᓇᐅᑏᓪᓗ 
ᐊᑐᓪᓚᕆᒋᐊᖏᓐᓂᑦ ᐃᖅᑲᓇᐃᔭᖅᑎᓄᑦ.  ᐅᑭᐅᖅᑕᖅᑐᒥᐅᓄᑦ ᑭᒡᒐᖅᑐᐃᔨ ᐃᑲᔪᖅᓱᐃᓪᓚᕆᒋᐊᖓ ᑕᐃᒪᐃᓘᖕᓂᖏᓐᓂᑦ”. 
 
ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐊᒻᒪᓗ ᑭᒃᑯᓕᒫᓄᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᑲᓇᑕᒥ 
ᐅᑭᐅᖅᑕᖅᑐᒥᐅᓄᑦ ᐅᖃᖕᒪᑕ ᐊᑭᑦᑐᐸᓪᓕᐊᓂᖏᑦ ᐅᑭᐅᖅᑕᖅᑐᒥ ᐃᓕᓴᕆᔭᐅᓯᒪᒋᐊᖃᓪᓚᕆᒻᒪᑕ ᑕᐃᒪᐃᒪᓐ 
ᑮᓇᐅᔾᔭᓵᕆᔭᐅᕙᑦᑐᑦ ᐊᑭᑦᑐᐸᓪᓕᐊᓂᖕᒥᑦ ᓇᓕᒧᔅᓯᓯᒪᒋᐊᖃᖕᓂᖓᓂᑦ, ᑕᒪᓐᓇᓗ ᐃᖅᑲᓇᐃᔭᕝᕕᐅᑉ ᐱᔪᒪᓇᓂᐅᒃ.  
ᐅᑭᐅᖅᑕᖅᑐᒥᐅᓄᑦ ᑭᒡᒐᖅᑐᐃᔨ ᐅᖃᐅᓯᕆᔭᖕᒥᓂᑦ ᐃᖅᑲᓇᐃᔭᖅᑏᑦ ᓱᓕ ᐱᓱᑉᐸᑉᐳᑦ ᑲᑐᔾᔨᖃᑎᒌᓐᓂᒃᑯᑦ ᑭᒡᒐᖅᑐᐃᔨᓂ 
ᐅᑭᐅᖅᑕᖅᑐᒥ ᐊᒻᒪᓗ ᑕᒪᓐᓇ ᓈᒻᒪᓴᒍᓐᓃᕈᑕᐅᓯᒪᓂᖅ ᑲᔪᓯᓂᐊᕆᐊᖓ ᒪᑭᑕᖃᑎᒌᓪᓗᑎᑦ ᐅᑉᐱᒋᔭᖕᒥᓂᑦ 
ᓯᕗᓪᓕᐅᑎᔅᓯᓗᑎᑦ. 
 
“ᐃᑲᔪᖅᓱᐃᔪᑦ ᐊᓯᖏᑦ ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ ᓄᓇᓕᖕᓂ, ᑲᑐᔾᔨᔩᑦ ᐊᒻᒪᓗ ᐃᖅᑲᓇᐃᔭᖅᑐᓕᕆᓂᖕᒧᑦ 
ᑎᒥᐅᔪᑦ ᐅᐱᒍᓱᓐᓇᖅᑐᒥᑦ ᐊᒻᒪᓗ ᖁᔭᓕᓂᖕᒧᑦ ᑎᑭᑕᐅᓯᒪᓪᓗᑎᑦ ᑕᒪᒃᑯᐊ ᐃᖃᓗᐃᑦ ᐃᓪᓗᕆᔨᒃᑯᑦ 
ᐃᖅᑲᓇᐃᔭᖅᑎᖁᑎᖏᓐᓄᑦ”, ᐃᓚᓯᓪᓗᓂ ᔭᐃᓴᓐ ᕉᓵᓐ, ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ.  
“ᐅᐱᒍᓱᓐᓇᓪᓚᕆᑉᐳᑦ ᑕᑯᓪᓗᒋᑦ ᐱᑐᐃᓐᓇᐅᖏᓐᓂᖏᑦ, ᐊᖅᑭᒋᐊᖅᑕᐅᔪᖃᕆᐊᖃᖕᓂᖓᓂᑦ ᐊᒻᒪᓗ ᑲᑐᔾᔨᖃᑎᒌᓐᓂᖏᑦ 
ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᔪᑦ ᐅᓪᓗᐃᑦ ᕼᐋᓐᓇᓚᐅᓕᖅᑎᓪᓗᒍ ᑕᐃᒪᐃᓕᖓᕗᑦ ᓱᓕ” 
 
ᑲᑐᔾᔨᖃᑎᒌᑦ ᑭᒡᒐᖅᑐᐃᔩᓪᓗ ᐅᑭᐅᖅᑕᖅᑐᒥᐅᓄᑦ ᓂᓪᓕᐊᕈᑎᖃᐃᓐᓇᒻᒪᑕ ᑐᓴᖅᑕᐅᖁᓪᓗᒋᑦ ᒫᓐᓇᔅᓴᐅᑎᒋ 
ᐱᒋᐊᖅᑕᐅᓗᓂ ᓄᖅᑲᖅᑎᑕᐅᖁᓪᓗᒋᑦ ᑭᖑᕝᕕᖅᑎᖏᑦ ᐃᖅᑲᓇᐃᔭᖅᑎᖁᑎᖏᑕ ᐱᓱᑉᐸᑦᑎᓪᓗᒋᑦ ᓱᓕ ᐊᒻᒪᓗ 
ᒐᕙᒪᑐᖃᒃᑯᑦ ᒥᓂᔅᓴᖓᑦ ᓴᐃᒪᔅ ᐆᕋᐃᒐᓐ ᓄᖅᑲᖅᑎᓯᒋᐊᓕᐅᒐᓗᐊᖅ ᑐᐊᕕᐊᕆᓗᒍ ᑕᒪᓐᓇ ᑭᖑᕝᕕᖅᑎᖅᑖᕆᓯᒪᔭᖏᑕ 
ᐃᖅᑲᓇᐃᔭᕝᕖᑦ ᒥᔅᓵᓄᑦ.  ᐅᖃᐅᓯᐅᓯᒪᒻᒪᑦ ᒪᓕᒐᔅᓴᓕᐊᖑᖅᑎᑕᐅᔭᕆᐊᖃᖕᓂᖓᓂᑦ ᑕᒪᓐᓇ ᓄᖅᑲᖅᑎᑕᐅᖁᓗᒍ 
ᐱᖓᓱᓂᑦ ᓄᓇᑦᓯᐊᓕᐊᓂᑦ ᐊᑐᖅᑕᐅᕙᓐᓂᖓᓄᑦ.  ᑲᑐᔾᔨᖃᑎᒌᖏᓐᓄᑦ ᑭᒡᒐᖅᑐᐃᔩᑦ ᐅᖃᖕᒪᑕ ᐃᖃᓗᓐᓂ ᐃᓪᓗᓕᕆᔨᒃᑯᑦ 
ᑭᖑᕝᕕᖅᑎᖅᑖᖏᑦ ᐃᖅᑲᓇᐃᔮᕆᔭᐅᔪᓂᑦ ᐊᑐᐃᓐᓇᐅᒍᓐᓃᖅᑎᓯᓯᒪᓂᖏᓐᓂᑦ ᐃᓄᖁᑎᖏᓐᓄᑦ.  ᑕᒪᓐᓇ 
ᐱᓇᓱᐊᓐᓂᕆᔭᑦᑎᓐᓂᑦ ᖃᕆᑕᐅᔭᒃᑯᑦ ᑎᑎᕋᖁᔨᓂᕐᒥᑦ ᑕᑯᒋᐊᕈᒃ ᐃᑲᔪᖅᓱᐃᔪᓐᓇᓐᓂᓯᑦ ᑕᕝᕘᓇ online email 
campaing. 
 
“ᐊᑭᑦᑐᐸᓪᓕᔪᑦ ᖁᕝᕙᓯᖅᐸᓪᓕᐊᖏᓐᓇᑎᓪᓗᒋᑦ ᐃᖃᓗᓐᓂ ᐹᓂᐊᓘᓕᓐᓂᖓᓂᑦ ᐃᑉᐱᓐᓇᖅᐳᖅ, ᐱᓗᐊᖅᑐᒥᑦ 
ᐊᕐᕌᕈᒋᔭᑦᑎᓐᓂᑦ ᐅᔾᔨᓇᓐᓂᖅᐹᕆᓪᓗᓂᐅᒃ.  ᐃᑉᐱᒍᓱᑦᓯᐊᖅᑐᒥᑦ ᓈᒻᒪᓐᓂᖅᐹᒃᑯᑦ ᑮᓇᐅᕝᔭᓵᕗᑦ ᐊᑭᑦᑐᕆᐊᖅᑕᐅᖁᓪᓗᒋᑦ 
ᑕᒪᒃᑯᐊ ᐱᒋᐊᓖᑦ ᐊᑭᑦᑐᐸᓪᓕᐊᓂᖏᓐᓄᑦ.  ᑕᒪᓐᓇ ᐊᖏᖃᑎᒌᕈᑕᐅᓂᖅ ᑲᔪᓯᔪᓐᓇᕝᔮᖏᑦᑐᖅ 
ᒥᑭᓪᓕᕙᓪᓕᐊᖏᓐᓇᑎᓪᓗᒋᑦ ᐅᓪᓗᒥ ᓇᓪᓕᐅᒃᑯᒫᑦ ᑮᓇᐅᔾᔭᓴᓂᖏᓪᓗ ᐊᔪᖅᓴᓕᑐᐃᓐᓇᖃᑦᑕᓚᖓᒻᒪᑕ ᐃᖅᑲᓇᐃᔭᖅᑏᑦ 
ᑕᐃᑲᓂ ᐃᖅᑲᓇᐃᔭᖅᑎᐅᒐᓱᓕᕋᓗᐊᕈᑎᑦ ᐃᖃᓗᐃᑦ ᐃᓪᓗᓕᕆᔨᒃᑯᖏᓐᓂᑦ”, ᐅᖃᖅᑐᓂ ᓂᑯᑎᒨᓯ ᓇᐅᔪᒃ ᓱᓪᓗᓕᕆᔨ 
ᐃᖃᓗᐃᑦ ᐃᓪᓗᓕᕆᔨᒃᑯᖏᓐᓄᑦ ᐊᒻᒪᓗ ᑭᒃᑯᓕᒫᓄᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ/ᓄᓇᕘᒥ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᓐᓄᑦ ᐋᔩᖃᑎᒌᕈᑕᐅᔪᓂᑦ ᐃᓚᐅᖃᑕᐅᔪᖅ ᐃᓚᒋᔭᐅᓪᓗᓂᓗ.  

